
Vol. IX. 

Am Feasgar. 

9**»?HA 'ghrian a' sgaoileadh fiamb. a gloir, 
^5 Mar bhrat de 'n or air bhter nam bcann 
'S an dubhar seamh a' snamh mar chco, 

A' comhdach cbmhnaird reidh nan gleann. 

Tha fuaim nan allt mar choisir oliiuil, 
Le 'n orona.n ciuin a' ruith gu traigh; 

A' sgaoileadh deatach sheamh mar dhriuebd 
Tha 'g iii-achadh na miltean blath. 

Tha e&in nan speur le 'n ceileir binn, 
A' tional cruinn fo sgail nan craobh; 

Mar iobairt neo-chiontach na sitb, 
Tha laoidh am beoil gun gho gun ghaoid. 

Tha neoil an anamoich oirnn mu'n cuairt, 
A ' falach uainn an t-soluis aidh; 

Sgniridh a nis ar saothair chruaidh, 
Le suil ri suaimhneas agus tamh. 

Mar sin tha beath' an dnine triall, 
Bho'n 'dh' eireas grian air 'oige bhos: 

Gus an tig 'fheasgar aosmhor, liath, 
Bho shaothair dhian cha'n fhaigh e clos. 

An neach is fhaid' tha be6 de 'n t-sluagh, 
Cha'n 'eil 'n a chuairt ach bruadar gearr, 

Seargaidh a bhlath's a' gheamhradh fhuar, 
'S cha till a shnuadh air ais gu brath. 

O, Thus' a dhealbh an cruinne-ce, 
'S ami dhuit is leir ar cridhe steach, 

'S ann clhuit is aithne crioch ar reis, 
Thoir dhuinn gu 'n geill sinn dha dp reachd. 

1 Thoir Thusa dhuinn an doehaS Deo, 
Thoir uainn na sgle&than faoin nach seas; 

'S 'n uair theid ar gairm leat thun a' mhoid, 
Gu'm bi ar lochrain againn deas. 

N I A L L MAO LEOID. 

1 CM Mi Sin is Fuaighidh Mi So." 

LEIS AST OLLAMH D O M H U L L MAC-FHIONGIIAIN, 

AN D U N E I D E A N N . 

II . 

blath : 

H A na Sgeulachdan Gaidhealach de dh' 
iomadh cail. Tha moran diubh mu 'n 
t-seann Shaoghal air an d'amhairc an 
sluagh riamh air an ais le suil cho 

Mar ghath soluis do m' anam fein 
Tha sgeul na h-aimsir a dh' fhalbh. 

Tha ouid de 'n ghne d' am bheil Uirsgeil Aesoip 
's a' Ghreig, no cosamhlachdan an t-sluaigh atfns 
gach aite. 'S ann diubh so Sgeul an Tailleir. 
Rinneadh an Sgeul air son teagaisg, air son firinn 
shonruichte a mholadh do 'n t-sluagh. 'S e tha 
againn an so Searmoin. Agus nach fhaodar a 
radh, le cead na cleir, am measg gach searmoin 
fhallan, fhoghainteach, chuimir, 's gach Searmoin 
fhada, throm, chadalach a chualas a ciibaidean na 
Manachainn o db' innseadh Sgeul an Tailleir an 
toiseach, nach 'eil ach fior bheagan, ma tha aon 
idir, air an do ghleidheadh cuimhne cho maith. 
Co-dhiu's ann a chionn gu bheil an t-searmoin so 
cho goirid no gu bheil i cho blasda, cha ruigear a 
leas fheoraich. Cha saoil mi air aon doigh gur 
ann a chionn gu bheil i cho faoin a ghleidheadh 
air chuimhne i. 

A dh' aon chor tha an searmonaiche so lan-
e61ach air inntinn, air doighean's air beachdan ar 
luchd-duthcha, 'S a' cheum so saoilidh mi gu 

faodadh cuid d' ar ministeirean's d' ar luchd-teag-
aisg leasan ionnsachadh o Sgeul an Tailleir. 0 
chionn beagan bliliadhnachan bha fior-charaid 
dhomh, minis tcir cho comasach 's a tha 'n ar 
measg, a' searmonachadh dluth oi'm, 's fhuair mi 
cothrorn air dol g'a eisdeachd. Bha an t-seirbhis 
taitneaeh, druighteacb. B'e aa sfceidh-theagaisg 
'Uchd-mhacachd,' teagasg a gheibh soilleireach-
adh air dhoigh ro sh6nruichte aim an Eachdraidh 
's ann an Cieachdadh nan Gaidheal. Bha e 'na 
chleachdadh o stiean a bhi a' cur oighre a' Ohinn-
cliinnidh gu bhi air altrum 's air arach ann an 
teaghlach de'n Chinneadh. B' e fear-an-tighe 
oide an oighre. B' i bean-an-tighe a mhuime. 
B' e an t-oighre an dalta, 's b' e clann na caraid 
comh-dhaltan an oighre. Dh' fhas barm a' cho-
dhaltais, am measg nan Gaidheal, gu bhi na bu 
tinne na bann na fala. Bha a' chlann a dheoghail 
an aon chioch's a thogadh air aon ghhin na bu 
dluithe an daimh na a' chlann a rugadh leis an aon 
mhathair. B' e braithrean a' chinn-chinnidh 
eideadh, a thrusgan; ach b'e a chomhdhaltan a 
leine, a leine-chrios : 

" A bhiodh cho dileas dha ri fheoil 'imair thogte a 
shrol ri crann." 

" Is caomh le fear a charaid, ach's e smior a 
chridhe a cho-dhalta," ars' an Sean-fhacal. Mhin-
ich mo charaid a cheann-teagaisg gu comasach. 
Tiuig e iomadh sgeul freag&rraS.m a lomadh cearn 
de'n t-saoghal a chur soluis air a theagasg; ach ged 
bha e searmonachadh's a' Ghaidhlig, do Ghaidbeil 
as gach cearn de dh' Albainn, cha d' thainig aon 
sgeul as a' Ghaidhealtachd no a eachdraidh is 
cieachdadh nan Gaidheal. Bha e ruith air m' innt­
inn, an aite cuairt a chur air a' chruitheachd an 
toir air Samhlaidhean, na 'n d' thug am fear-teag-
aisg sinn gu blar Inbhir-cheitein far an do rinn a 
luchd-cinnidh riomball stailinn mu Eachann Ruadh 
Dhubhairt nach do leig iad a bhriseadh fhad's a 
bha aon diubh beo, no gu faiche Pheairt far an 
deachaidh an seann oide Torcull 's na h-ochd 
co-dhaltan gu bas le gean a' dion an sgagaire 
bhochd a bu cheann-cinnidh dhaibh, na 'n do 
mhinich e dhuinn gu 'm b ' iad na co-dhaltan, na 
mic-uahd a bhiodh dileas gus a' bbas, gu 'm b' 
iadsan, anns an t-seadh spioradail, aig an robh 
eairdeas a bu dluithe na brathair ris a' mhac-oighre 
nan uile nithe—,bha e ruith air m' inntinu na 
'n robh an. teagasg air a shoilleireacbadh bho 
eachdraidh's bho chleachdadh an luchd-duthcha, 
g u ' m biodh beachd a' choimhthionail Ghaidheal-
aich mu uchd-mhacachd na bu chothromaiche, 's 
gu 'n gleidheadh iad cuimlme na b' fhearr air an 
t-searmoin. Bha searmoin mo charaid, comasach 
ge robh i, 'na dearbhadh follaiseach air cho neo-
fhreagarrach's a tha doigh-fhoghlum nam Minis­
teirean Gaidhealach air son an dreuchd. 

Cha 'n fhaighear failinn de 'n ghne so ann an 
searmoin an Tailleir. Tha ise, 'na brigh 's 'na 
dreach, cho Gaidhealach ri f&id monadli, ri gais 
fraoich, no ri bad feamanta. 'S e bha aig an 
t-searmonaiche so 's an amharc a bhi moladh 
dhuinn naistinn 'n ar gnothaichean, dilseachd 
'n ar dleasdanais, a dh' aindeoin aon bhuaireadh 
no cunnart a thigeadh 'n ar caraibh. Cha bhiodh 
e furasda teagasg a bu ciiudthromaiche's a b' 

fheumala chur f ar comhair. Agus tha Ughdar an 
Sgeoil 'g a sparradh oirnn 'na dhoigh Ghaidheal-
aich fhein. , ' S e taiUear a thagh e mar shamh-
ladh air an fhior-ghaisgeach, agus cha'n 'eil teag-
amh nach robh a riasan fhein aige air a shon so. 
Bha 'n Gaidheal cho maith ri daoine eile deas gu 
bhi a' beagadh an tailleir. Tha e fior nach tigear 
as aonais. Bidh feum air "gniomh na snathaide," 
mar a thuirt Donnachadh Ban, 

"Fhad's a bhios na mathraichean 
A' breith nam paisdean ruisgt," 

A c h ' s e 's docha gu 'n robh aig an t-Searmon-
aiche so, 'nuair a rinn e gaisgeach de 'n taillear, 
eisimpleir a Mhaighstir 'na shuil, am Maighstir 
a fhuair am fior-choimhearsnach am measg nan 
Samaritanach d'an d' thug na h-Iudhaich fuath 
cho m6r, 's a thog an Cis-mhaor as an t-slochd 
chlabair anns an do thilg gamhlas an t-sluaigh 
e. A ris, 's ann air son gill a dhearbh an taillear 
a threubhas, agus tha so reidh ri inntinn a' 
Ghaidheil anns gach linn. Cuir a mhisneach an 
teagamh agus tha e daonnan deas gu clol g'a dlmlan. 
Cuir geall nach dean e an turn so no an turn ud 
eile, agus ni e e,. air neo bidh fhios c' arson. 
Their a Shean-fhacal 'Leum an garadh far an isl' 
e,' ach nach trie a gheibh thu an Gaidheal, ma 
thogas tu a nadur, a' taghadh an aite's airde de'n 
gharadh, 's a' cur ploc ur air a mhullach, a thoirt 
fianuis do 'n t-saoghal eh" " ' « T » ' " v ^ . a : . , 

Ach 's e tha'gu sonruichte a' ' iJiaah ^dfaTum" 
misuich an Tailleir, a' ghne buairidh is cunnairt 
a bh' aige r'a choinneachadh. Tha na daoine d' a 
bheil sinne ro mhisneachail, 's cha ruigear a leas 
an dilseachd a dhearbhadh. Dhearbh iad an 
gaisge air iomadh laraich chruaidh cian mu 'n 
do rugadh an Taillear, no mu 'n do thogadh eag^ 
lais's a' Mhanachainn, agus thug iad fianuis iom­
adh uair air an dilseachd d' an' righ's d' an ceann-̂  
cinnidh nach fhacas a mhac-samhuil ach teard 
B'e a bhi cur chraobh do'n choillidh a bhi moladh 
feartan de' n t-seorsa so do 'n Ghaidheal. Ach tha 
misneach is misneach, dilseachd is dilseachd, ann; 
agus mu choinneamh cuid diubh, is docha nach tig 
ar luchd-duthcha as na's fhearr na na coimhears-
naich. Is trie a gheibh thu Saighdear a theid air 
mhire do 'n chath, ach a tha 'n a lan-ghealtaire 
aig fairge. Agus an Seoladair 

Nach taisich's nach teid 'na bhreislich 
A dh' aindeoin f uathais, 

Ged dh' atadh a' mhuir cheanna-ghlas 
Suas g' a chluasan; 

dh' fhaoidte gu meataicheadh e roimh luaidhe's 
roimh lasair cho ullamh ri aon a dh' eildean 
Bheinn-dorain. 

Ach cia air bith cho gaisgeil's a fhuaradh an 
Gaidheal air muir's air tir, bha e riamh, mar tha 
gun teagamh iomadh aon a bharrachd air, sgaoim-
each roimh bhodaich 's roimh bhdeain. Ann an 
seanu sgeul thaitneach mu churaidhean treuna an 
am a dh' fhalbh, tha e air innseadh dhuinn gu 'n 
d' thainig eadar Cuchulainn is Conall Cearnach is 
Laoghaire Buadhach air son co b' fhearr an airidh 
air an toitean a bu bhlasda aig fleadh, cuid a' 
churaidh, no an curadhmir, mar theireadh iad 
fein; 's gu 'n d' thainig eadar an cuid ban air son 
co bu choraicho air an aite-thoisich an tigh na 

cuirme. Cha b' im'aiunear a' chuis a shocrachadh 
an Ultaibh's cliaidh a cur, g'a reiteach, do Chrua-
clian, gu Ailill 's gu Meabh. Rainig na curaidh-
ean Cruaehan 's fbuair iad an deagh ghabhail 
rompa, roglia's togha bidh is dibhe is leapa. A 
dhearbhadh an gaisge, 's e chur Meabh an caraibh 
nan laoch fcri cait bheaga, an riochd "bhiasfca 
druidheachda." Tha an sgeul ag innseadh gu 'n 
d' thug Conall Cearnach is Laoghaire Buadhach na 
sparran orra, a chlisgeadh, 's gu 'n d' fhan iad 
an sin fad na h-oidhche ag amharc air na cait ag 
itheadh an cuid bidh, 's iad fhein air an gonadh 
leis an acras. Sheas Cuchulainn a larach, ach, 
ma's fhior an Sgeul, cha d' ith priomh laoch nan 
Gaidheal, greim bidh's cha do chaidil e neul air 
an oidhche ud. 'S e lan-aighir a th' ann dhuinno 
a bhi faicinn nan curaidhean treuna air theich-
eadh roimh phiseig chait; ach, mar a thuirt iad 
fhein, "Cha 'n ann ri biastan a chathaieheamaid-
ne, ach ri daoine." . 

'S docha gu bheil am Bocan a nis air call m6r-
an d' a chumhachd. Cha 'n fhaicear cho trie e, 
's cha 'n 'eil uiread eagail roimhe, ma 's e ' s gu 
faicear e. Ach nach fhaod e bhith, gu bheil aig 
a mhor chuid dhinn, cuil no Cill shonruichte, 
fagus d' a sheann dachaidh, 'na shuil, a b' fhearr 
leis dol cuairt timchioll chnoc is ghlac, na dol ro 
dhluth oirre, air marbh na h-oidhche? Tha e fur-
asda gu leoir a bhi misneachail's a' bhaile-mh6r, 
far an do chuir am Policeman an ruaig air Bod-
aich's air graisg de gach seorsa, no air t-aineol, 
far nach 'eil fhios agad c'aite an coir sealltainn 
air son Bhocan. Ach aig an tigh, far nach 'eil 
torn no fr&g anns an do ghabh Bodach riamh 
tamh nach aithne dhuit gu ro mhaith,—sin ait a' 
chruadail. Chi thu an sin Bodaich, far nach "eil 
's nach robh iad,— 

'N ad eagal is lionmhor Bocan. 

B-^;lach a nis 'na chuis-cagail 
mar a bna , tha sin cho maith. Tha cho beag 
sgaoim oirnn a nis's gu bheil sinn deas gu feoraich 
is rannsachadh is ceasnachadh mu sheallaidhean 
's mu shamhlaidhean nach tuig sinn. Tha cuid 
againn air fas cho dalma's gu 'n dean sinn feala-
dha de'n chuis, Agus cha'n fhaigh thu comharra 
is cinntiche gu bheil a' Ghlaistig, a' Chaointeach, 
an Uruisg is Bocain de gach dreach 's de gach 
gne, air fas gann's air fas fann, na an uair a 
thoisicheas daoine air culaidh-mhagaidh a dhean-
amh de 'n ghnothuch. 'S ann uidh ar n-uidh a 
thig a' chuis gus an ire so. 

Is cuimhne learn seana bhean a bha a' lan-
chreidsinn anns na Bocain, ach dhearbh a giulan 
air feasgar sonruichte gu robh an creideamh no 
co-dhiu an t-eagal, air fannachadh. Bha gleann 
uaigneach, fasail, dluth do dhachaidh na mnatha 
so, far am b' abhaist do na daoine beaga, ma b' 
fhior, a bhi a' tighinn a mach a tulman gorm, 's a 
bhi a' dannsadh gu h-iollagach, ri solus na geal-
aiche. 'S ann troimh 'n ghleann a bha an rathad 
mor a' dol. Bha am boirionnach coir aig cuirm 
ann an tigh bharr an rathaid. Bha ceum aig 
bonn a' ghlinne a bheireadh na bu luaithe gu a 
dachaidh i. Bha an dorcha a' tighinn 's ghabh i 
an ath-ghoirid. Ach nuair a bha i seachad air 
fosgladh a' ghlinne's an sealladh a tighe fhein, 
bhuail e 'na ceann, cha'n 'eil fhios agam c' arson, 
bha am boirionnach lan abhachdais 's bha i aig 
cuirm,—ach bhuail e 'na ceann gu faodadh na 
daoine beaga, 's maith a dh' fliaoidto na daoine 
m6ra, bhi feoraich c'arson nach do ghabh i an 
rathad gnathaichte. Stad i, thionndaidh i a 
h-aghaidh suas an gleann's glaodh i, airde 'chin: 
"An cluinn sibh mi, na tha's an eisdeachd? Dh' 
fheucham fhein nach bi sibh a' smaointeachadh 
gur e eagal roimhibhse a chum mise gun tighinn 

troiinh 'ri Teampull an nochd. Cha 'n e idir. 
Ach dh' fhan mi modha's fada aig bangaid bean 
Fhionnlaidh. Bha a' chuirm taitneach, 's bha a' 
chuideachd sunndach. Tha a nis an t-anmoch 
ann, 's tha cabhag orm dhachaidh. Tha fear-an-
tighe o'n bhaile; tha an crodh r'am bleoghan, an 
t-suipoir r' a bruich, 's a' chlann r'an cur aluidhe. 
Sin a thug dhomhsa ceum na h-ath-ghoirid a 
ghabhail, 's thugaibii bhur ceart aire nach bi aon 
agaibh ag radh gur ann le eagal roimhibhse a 
sheachainn mise an Teampull an nochd." Bha 
mo bhana-ghoistidh 'na boirionnach smiorail gun 
teagamh, agus mar thubhairt mi, bha i an deigh 
tigh na cuirme fhagail. Ach is gann a shaoileas 
mi gu 'n labhradh a seana mhathair cho neo-eisim-
eilcach ri muinntir a' ghlinne' 's a rinn ise. 

Ri linn an Tailleir bha an Sluagh gu leir, ard 
is iosal, lag is laidir, eolach is aineolach, a' lan-
chreidsinn's na Bocain. Agus an aite bhi lughd-
achadh, 's ann a tha e gu mor a' meudachadh, mis-
nich an tailleir gu robh lan a chridhe do 'n eagal 
air, nuair a choinnich e an t-uamhas ud an Eag-
lais Chillo-Chriosda. An am cogadh Bhonapart 
chunnacas aon uair saighdear a' dol sios do 'n 
bhlar, 's aodann cho ban ri hreid. "An sgagaire 
bochd," thuirt Oichear a bha's an lathair. "Tha 
thu am mearachd," ars' Wellington. "Is leir do 
'n t-saighdear a chunnart, ach cha'n 'eil moille 'na 
cheum. Cha till an duin' ud, 's e be5." 'S e an 
Diuc a bha ceart. 

Ach cha ruigear a leas a bhi 'g iarraidh an 
sgeul an tailleir teagasg no firinn nach 'eil innte. 
A reir a bhcachdan 's a chreidirah thug an duine 
dearbhadh comharraichte air a mhisnich, agus is 
docha nach robh a' bheag tuiliidh aig ughdar .an 
sgcoil 'na cheann. Ach cha b' fhior-ghaisgeach 
air aon chor Taillear na Manachainn. Cha 'n 'eil 
am fear is airde misneach teom air a bhi deanamh 
bosd as a threubha:-', no bhi cur gheall mu Euchd-
an. Agus idir, idir cha teich e roirnh namhaid. 
"Am fear nach teich, teichear roimhe." Bha 
beachd morau na bu chothromaiche aig Dughall 
Buchanan air an fhior-gbaisgeach na bha aig 
Searmonaiche na Manacbainn : 

Cha bu ghaisgeach Alastair mor, 
No Caesar thug an Roimh fo gheill; 
Oir ged a thug iad buaidh air each, 
Dh' fhan iad 'nan traill d' am miannaibh fein. 

Ach's gaisgoach esau a bheir buaidh 
Air eagal beatha's uamhunn bais, 
'S a chomhlaieheas le misuich ere 
A h-uile ni a ta dha 'n dan. 

Ach ged tha so mar so, cha 'n 'eil eisimpleir an 
tailleir r'a chur an suarachas. Cha tig ar Bocan-
ne an cruth uamhais ; is docha gu 'n tig e ann an 
riochd gu mor is caoimhneala's is cunnartaiche. 
Ach thigeadh e mar thogras e—agus tighinn' air 
aon doigh no doigh eile ni c—bidh e g' ar leurn 
facal an tailleir a ghleidheadh air chumhne: 

"Chi mi sin; ach fuaighidh mi so." 
(A' chrioch). 

'•— 

Aonghas Bonn Ghlinn Fraoich. 

LE SBU5IAS N. MAC-FI I IONGHAIN. 

CAIB. II . 

J | A R a bha nadarra gu leor, bha Aonghas 
l & J . Donn gle mhuladach a dol a dh' fhagail 
tir an fhraoich— tir a-chridhe, tir a shinnsridh, a 
bha iomadh ceud bliadhna comhnuidh mu 'n 
ghleann. Ach a measg na bha Aonghas a fagail, 
bha aon araidh ris an robh e na bu chruaidhe leis 
dealachadh na ri sheann pharantan fhein, ged a 
bha e gu math cruaidh leis am fagail na dheigh. 
B'e so caileag 6g, shuairce d' am b' ainm Catriona. 

Bha 'h-athair, Domhull Ban, a fuireach mu leith 
mhile o dhachaidh Aonghais, aig bruaich a 
ghlinne. Bha Catriona airidh air meas gach aon. 
Bha i na h-ighinn chiuin, eireachdail. Ach cho 
b6idheach's gun robh 'pearsa, cha robh i dad na 
bu bhoidhche na bha 'h-inntinn, no na bu ghlaine 
na bha 'cridhe. Cha tachradh te riut ann an 
coiseachd seachdain a thigeadh suas ris an oigh 
Ghaidhealaich so; 's cha 'n 'eil teagamh nach 
aontaicheadh Aonghas fhein leat gu cridheil, cha 
'n e mhain coiseachd soachdain ach coiseachd 
bliadhna. Bha i fhein agus Aonghas eolach air a 
cheile o'n bu chuimhneach leotha—dol do 'n aon 
s.goil, an uair a bhiodh sgoil ann, mu 'n deach an 
duine coir, Alasdair nan Slat, o fheum buileacb, 
's cha 'n 'oil teagamh nach biodh barrachd sgoil-
earan 'sa ghleann na 'm biodh e air toirt suas na 
bu traithe ; oir bha e car coltach ris an each a 
bh' aig Iain Mor, a bhiodh latha 'g obair, 's latha 
'm bogadh, 's latha marbh. 'S iomadh spors a 
bhiodh aig a chloinn air's na bliadhnachan mu 
dheireadh, oir bha 'n duine bochd a fas gle 
dhiochuimhneach. Bha e aon latha 'sa gheamh­
radh a dol a mach gu 'dhinneir, a bhoineid ghorm 
na laimh, 's facl m6nadh 'san laimh eile airson an 
teine. Chrom e air a shocair's chuir e bhoineid 
gu d6igheil 'san teine, 's chairich e 'in fad 
monadh m'a cheann. 'S e 'n gleadhar a thug e 
air an sgall aig an duine bhochd a thug na 
smaointean aige air ais gu talamh. Thug Aon­
ghas, a bhoineid bhiorach aige fhein dha airgon a 
thoirt d'hachaidh, 's theab e-fhein agus na sgoil-
earan eile dhol as an cidhlein, an uair a fhuair 
iad a clml ris; oir cha robh bhoineid bhiorach 
ach mar gu 'in biodh bairneach air mullach a 
chinn, 's iomadh acaire lorn, geal ma chuairt oirre, 
's na ribinnean air an agliaidh. Mu 'n dealaich 
mi ri Alasdair nan slat, feumaidh mi aon naigii-
eachd eile ln^seadh air. Bha e na chleachdadh 
aige bhith leughadh urnaigh mhaidne agus theas-
gair, gle thric anns na h-aon bhriathran. Shaoil-
eadh duine mar so gu 'm biodh iad aig' air a 
theangaidh, ach cha robh cuimhn' Alasdair na 
b' fhaide ach gun toireadh i air eiginn o o fhacal 
gu facal air an duilleig an am a bhith 'ga 
leughadh. Bha fios aig na gillean air a so gle 
mhath, agus air aon latha dh' fhalbh toirmeasg 
gille, Iain dubh nan car, agus thath e lo stuth air 
choireigin duilleag a bha mu 'n aon urrad, ris an 
duilleig air an robh 'ri urnaigh, a thug e a leabhar 
oran, 's chuir e gu doigheil an leabhar urnaigh 
far 'n do dh' fhag a maighstir-sgoil' c. A nis, an 
uair a thainig Alasdair, le guth naomh, a bha gle 
fhreagarrach, thun nam briathran a leanas—• 
"Agus stiuir sinn, O Thighearna, mar"—thionnd­
aidh e nis an duilleag, far am b' abhaist an corr 
do 'n urnaigh a bhith, 's thoisich e— 

" Alasdair nan stop, 
Ann an sraid a chi'iil, 

Sin an duine coir 
Air a bheil mo rim." 

Cha d' fhuair e na b' fhaide lo gaireachdaich nan 
sgoilearan, 's bha e cho math; oir ged is e 
Donnachadh Ban fhein a rinn an duanag so, 
cha 'n 'eil moran gliocais na bardacbd innte. 
Ach fhuair Alasdair a mach an ciontach, 's 
rinn e e-fhein's an t-slat gu math eolach air a 
cheile. A c h ' s e thamailtich Iain dubh nan car 
gur e-fhein a chuheadh a ghearradh na slaite a 
bha gu gabhail air. Cha ghoirticheadh a chiad 
fheadhainn a thug e air adhart cuileag ; gus an 
deach a thilleadh iomadh uair, cha d' fhuair e gin 
a bha mor gu leor an suilean Alasdair. Ach bha 
e riaraichte mu dheireadh. Chairich Iain te na 
laimh air an robh coltas a gnothuich. Ach cha 
robh fios aige, ged a bha 'n ceaiin a chuireadh na 



laimh fhein cruaidh gu leor, naeh robh 'sa cheann 
eile —an ceann a bha dol an dail Iain duibh—ach 
an rusg,g's na bh' air an taobb stigh air a ghearr-
adh as gu teoma le sgian gheur Iain. 

Air gach beinn 'us gleann mu 'n cuairt bha 
Aonghas agus Catriona mion-eolach. Bha fios 
aca c'aite 'n robh gach luibh 'san robh leigh a fas 
•—c'aite 'n robh gach flur bu bhSidhche 's bu 
chubhraidhe r i 'm faotainn—'s bu thric leotha, 'n 
uair a bhiodh iad a buachailleachd, suidhe air 
cnocan grianach a deilbh's ag aithris nan gnoth-
aicbean a bha iad a dol a dheanamh an uair a 
'dn' fhasadh iad mor—mar a thogadh iad taigh a 
bhiodh air a dheanamh uile gu leir air uinneagan, 
's ehladhaieheadh iad dig mu 'n cuairt air gus na 
sithicbean a chumail a muigh—bhiodh crodh aca, 
's cnapan oir air na h-adhaircean aca, mar a bh' 
air bo 'n t-saighdear, 's laoigh bheag gheala nach. 
fhasadh mor gu bratb, 's iomadh ni eile. 
Smaointeanan neo-chiontach na h-6ige: c'aite 'n 
coimeas toileachadh sam bith a thaobhas sinn, an 
uair a thig sinn gu aois, ri toileachadh ar n-dige, 
ged a bhiodh na de&ir fhein daonnan dluth 1 
Bheireadh fideag bonn-a-sia barrachd do thoil-
eachadh dhuinn 's na laithean ud, na bheireadh 
or na h-E6rpa, ged bu leinn e, 'nuair a bhios sinn 
ionmhach. Ach air latha araidh, 'nuair a bha 
iad mu dheich bliadhna dh' aois, b' fheudar 
dhaibh dealachadh gar greis, mar so : Bha brath-
air-mathar do Chatriona, a bha gle mhath dheth, 
a comhnaidh aim an eilein eile. Cha robh duine 
cloinne aige fhein, 's cha robh du.il riutha nis. 
Thachair dha bhith air chuairt 'sa ghleann an 
taigh Dhomhuill bhain, agus ghabh e tlachd mor 
de Chatriona os cionn na bha stigh. (Theireadh 
Aonghas, " Co nach gabhadh?") Agus ' s ann a 
bhrosnaich e 'parantan air son a ieigeil air falbh 
comhladh ris fhein. Bhiodh cothrom aice air 
sgoil is ionnsachadh agus iomadh na nach rachadh 
aicft air fnaotairm 'sa ghleanu; CSa KjMiairt e 
so 's na h-urad de bhriathran, ach bha fios aig a 
parantan air aig a cheart am, agus ged a bha e 
cruaidh leotha Catriona leigeil air falbh, 'n deigh 
sin cha bu toigh leotha seasamh an aghaidh ni 
sam bith a bhiodh gu math aon dhe 'n gineil. 
Cha 'n 'eil teagamh sam bith nach b' fhearr gu 
mor le Catriona fuireach 'sa ghleann fhein, ach 
dh' fhalbh i co-dhiu. Agus bha i na meudachd, 
aig aois sheachd-bliadhn'-deug, ciuin, banail, 
boidheach, ma fac i 'n gleann a rithist. A measg 
na chunnaic Catriona na dachaidh uir, cha 'n 
fhac' i aon a chuireadh i air thoiseach, na ionnan 
ri Aonghas, companach a h-6ige. Agus a nis, an 
uair a bha i air tilleadh do thaigh a h athar, cha 
robh e doirbh sam bith a bhearn' a thainig 
eatorra fhad' 'sa bha iad dealaichte a lionadh agus 
an eolas urachadh. Beag air bheag bhuail galair 
iongantach iad a tha na 's gabhaltaiche na fiabh-
rus. Mar thuirt bard air choireigin, cha robh 
iad tinn no slan, ach bha iad ann an gao— 
Theab mi innseadh, ach cha 'n abair mi 'n corr 
an drasd, ach nach teid aig lighichean air 
furtachd sam bith a thoirt do neach air am bi e. 
'S iomadh oidhche 'bhiodh Aonghas ri fhaicinn gu 
sunntach sios bun a ghlinne, duanag chridheil 
aige ga seinn, gun chuimhn' air sgios an latha, 
ach cho aotrom, uallach 's ged a. bhiodh e air 
faighinn m'a sgaoil 'n dels a bhith fo ghlais fad 
bliadhna. Bha Aonghas coir a deanamh fior an 
t-sean-f hacail, Far am bi mo chradh bi mo lamh, 's 
far am bi mo ghradh bi mo thathaich. Ach thig 
crioch air gach ni, 's mar sin thainig an t-am 
sam feumadh na leannain dealachadh. Bha 
Aonghas, 's gun mhoran aige ri dheanamh, comhia 
ri 'athair air a chriomaig fearainn a bh' aige. 
Bha siosar an uachdarain a bearradh na criomaig 
so fhein o am gu am, gus mu dheireadh nach robh 

CAIB. III . 

CHO luath 's-a chuala Mobarec na briathran so 
a labhair Alasnam, leig e e-fhein 'na shin-

eadh aig a chasan, agus an uair a thug e pog dha 
lamhan, thuirt e, "Tha mi 'toirt buidheachais do 
Dhia air son do thoirt an so. Tha fhios agam gur 

tu mac an righ a bh' air Balsora. Ma tha toil 
agad a dhol do 'n aite anns am bheil an iomhaidh 
iongantach, breoraichidh mise g' a ionnsuidh thuj 
ach feumaidh tu an toiseach fois a ghabhail an so 
beagan laithean. Tha uaislean na cuirte aig 
cuirm maille rium an diugh. Bha sinn aig a' 
bhord an uair a d;.' innseadh dhomh gu 'n robh 
thu aig an dorus. Am bheil thu toileach tighinn 
a steach a chum a bhith subhach maille ruinn?" 

"Bidh mi gle thoilichte cead fhaotainn a dhol 
thun na cuirme. ' ars' Aiasnam. 

Thug Mobarcj a steach e gun dail do'n t seomar 
mhor, mhaise.-sh arms an robh ard-mhaithean 
Chairo 'nan su!.ihe aig a' chuirm. An uair a chuir­
eadh 'na shuidhe aig a' bhord e, bha Mobarec fhein 
a' frithealadl. Jha air a ghluin. Bha ioghnadh gu 
leor air ard-i..liaithean Chairo an uair a chunnaic 
iad so, agus bha iad a' bruidhinn gu beag eatorra 
fhein, agus ag radh, "Co e an coigreach so d o ' m 
bheil Mobarec a' toirt a ieithid a dh' urram?" 

An uair a chuireadh crioch air a' chuirm, labh­
air Mobarec ris a' chuideachd, agus thuirt e, 
"Ard-mhaithean Chairo, na cuireadh e ioghnadh 
sam bith oirbh ged a tha mise 'deanamh fritheal-
aidh air an doigh so do 'n choigreach og. Biodh 
fhios P.;'- 'bh gur mac e do 'n righ a bha air Bal­
sora, sgi.s gu 'n robh mise 'nam sheirbhiseaeh aig 
athair. Cheannaich 'athair mi le 'chuid airgid 
fhein, agus dh' eug e gun mo shaorsa 'thoirt 
dhomh. Air an aobhar sin tha mi fathast 'nam 
sheirbhiseach, agus, mar oighre dligheach air gach 
ni a bhuineadh dh' a athair aig uair a bhais, 
buinidh mise agus gach ni a bh' agam ris an 
t-saoghal le coir 's le ceart do 'n phrionns' og so." 

Chuir Alasnarn stad air, agus thubhairt e, "Tha 
mise ag innseadh gu follaiseach, ann an lathair 
nan tighearnan so gu leir, gu 'm bheil mi 'toirt 
dhut do shaorsa air a' mhionaid so, agus gu 'm 
bheil mi leigeadh nam gach uile choir a bh' agam 
ort fhein agus air gach ni a tha thu 'sealbhachadh. 
Innis dhomh ma's math leat mi dheanamh dad 
sam bith eile air do shon." 

Thug Mobarec pog do'n talamh mar chomharr-
adh air an utnhlachc! *»« V.r* •'•itair*-. dc.'r. >-i>b. amis! 
thug.e mile taing dha a chionn gu 'n d' fhuan is'a. 
shaorsa uaithe. 

An sin thugadh a steach fion, agus chuir iad 
seachad na bha rompa dhe'n latha agol an fhiona, 
agus ri comhradh taitneach. An uair a thainig 
am feasgar thugadh tiodhlacan do na h-aoidhean, 
agus dh' fhalbh iad dhachaidh. • -

Air an ath lath a thuirt Alasnam ri Mobarec, 
"Tha mi an deigh m' anail a leigeadh math gu 
leor. Cha b' ann a dh' iarraidh fois is solais a 
thainig mi do Chairo; is ann a t-hainig mi a chum 
gu 'm faighinn an naoidheamh iomhaidh. Tha 'n 
t-am againn a bhith 'falbh air a toir." 

"Mo thighearna," arsa Mobarec, "thamise deas 
gus deanamh mar is aill leat ; ach cha 'n 'eil fios 
sam bith agad air a' chunnart a th' agad ri choin-
neachadh mu 'm faigh thu an t-iomhas luachmhor 
sin." 

•'Ge b'e air bith cunnart-a thachras rium, tha 
mi suidhichte gu 'n teid mi air a thoir. A n dara 
cuid theid an gnothach leam, ar neo caillidh mi 
mo bheatha ris. Tha h-uile rud a tachairt anns 
an t-saoghal a reir orclugh Dhe. Bi thusa 'falbh 
comhladh riumsa, agus feuch ri do mhisneach a 
_chumail suas cho math rium fhin." 

An uair a chunnaic Mobarec gu 'n robh Alas­
nam suidhichte gu 'm falbhadh iad, thug e ordugh 
dh' a slieirbhisich gach ni feumail air son an tur-
uis fhaotainn deiseil. An uair a dh' ionnlaid iad 
iad-fhein gu math, agus a ghabh iad an urnuigh, 
dh' fhalbh iad. Thug iad iomadh latha air dean-
amh an astair a bha rompa, agus ghabh iad beachd 
air iomadh rud gle iongantach fhad's a bha iad 
air an t-slighe. Mu dheireadh rainig iad aite a 
bha anabarrach briagha, agus thainig iad air lar. 
Thuirt Mobarec ris na seirbhisich a bha comhladh 
riutha, "Fanaibhse ann an so, agus thugaibh an 
aire mhath do gach ni gus an till sinne." A n sin 
thuirt e ri Alasnam, "Mo thighearna, bidh sinn a 
nis a' falbh 'nar dithis gun duine ach sinn fhin. 
Tha sinn dluth air an aite uamhasach anns am 
bheil an naoidheamh iomhaidh. Tha feum agad 
air lan-mhisneach a bhith agad." 

(Air a leantuinn air taobh 87J/.). 

aige, mar gum b' eadh, ach an crann air an robh 
'n t-aodach. Air an laimh eile bha fathunn gun 
robh Ailein ruadh nam bo, brathar-mathar Cat­
riona, a dol a dh' fhagail na roinn bu mhotha 
dhe chuid aice, air chumhnant 's gum posadh i 
fear a shaoileadh esan a bhiodh freagarrach. 
Bha fios aig Aonghas ged a bhiodh fortan aige 
nach robh agus nach fhaigheadh e 'n cairdeas 
Ailein ruaidh ri bheo, airson reusan araidh, agus 
b 'e so e. Air do dh' Ailein a bhi air chuairt 'sa 
ghleann an taigh a plieathar, thachair dha bhi 
aon latha grianach a gabhail cuairt, agus co 
thachair ris ach Seuinas nan stop. Bhiodh botul 
beag cridheil do dhriuchd nam beann air siubhal 
Sheumais daonnan, ged nach fhaca duine riamh 
sgillin airgeid aige. Bha cuid ag -radh gu 'm b' 
aithne dha fuaran falachaidh air choireigin far an 
robhas a cruthachadh mhic-na-braiche. Sheas 
Seumas 'us Ailein a comhradh aig bruaich poll 
monadh, agus ann a sin fhuair iad a mach gun 
robh iad cairdeach : b'e an sinn-seanairean clann 
an da mhathair, agus mar sin 's ann a thug 
Seumas am botul air lorn agus dh' 61 . iad air a 
cheile gu toiliclite. Dh' f'nag so car blath iad le 
cheile, agus gu math comhraiteach cuideachd. 
Bha bat' aig Ailein, agus air dha bhi faighinn a 
chinu a fas aotrom, chuir e 'in bata fo uchd air 
bruaich a phuill. A nis, gu mi-fhortanach, bha 
Ailein trom, bha 'm poll bog, 's . bha 'rn bata 
biorach, 's ann am prioba 'na sula cha robh ri 
fhaicinn de dh' Ailein ach an da bhroig. Fhuair 
Seumas gu tir e dh' olc na dh' eiginn; agus aig 
an am co thainig an rathad ach Aonghas. Ma 
bha Aileiii ruadh roimhe, bha e dubh gu leor a 
nis, agus theab Aonghas stracadh a gaireachdaich 
'nuair a chunnaic e 'n coltas a bh' air. Na 
shuidh' air bruaich a phuill-mhonadh, seann 
neapeagin geal le Seumas a dion-an sgall aige o'n 
ghrein, oir bha 'bhoineid ghorm fhathast an 
g.-unnd a phuill, sheall e g o Or.^h rni-chjatach air 
Aonghas le 'dha shuil mhora, gheala an uair a 
chunnaic e cho toilichte 'sa bha e. Tlioisich e 'n 
sin ri sgornaich's air toirt a phuill as a chluasan. 
Bha feusag mhor air cuideachd, 's thoisich 
Seumas ri 'cur air doigh, agus smaointich e nach 
robh doigh a b' fhearr na breith orra's a fasgadh 
gu teann, cruaidh. Bha driuchd nam beann an 
ceann Sheumais - fhathast, 's cha 'n 'eil teagamh 
nach. e sin a thug air feusag Ailein fhasgadh cho 
cruaidh. Leig Ailein ruaclh amh-ran as's thug e 
upag do Sheumas, a thug tarradb, an uair a dh' 
fhairich e e-fhein a falbh, air Ailein, 's sid sios le 
cheil' iad a rithist. Chuir so Aonghas air a 
dhruim direach a rithist a gaireachdaich. Ach 
chuidich e na bodaieh gu tir, agus dh' fhag e iad 
fo sgath torn seilich, 's an cuid aodaich a tiorin-
achadh air an fhraoch. Cha b' urrainn Aonghas, 
an am dealachadh riutha, gun lasgan gaire eile a 
dheanamh, a faicinn nan laoch a bha e fagail 
as an leinteari fo sgath 'n t-seilich. Cha b'e sin, 
ach chuir e Mor nigh'n ITiileam a mach thun a 
phuill mhonadh, ag radh rithe gun robh dha dhe 
na gamhna aice ann am bogadh. Bho 'n latha 
sin bha ainm Aonghais air a dhubhadh ann an 
leabhraichean Ailein ruaidh. 

(Bi leanluinn.). 
! 

Sgeulachdan AraJbiaaseh. 

http://du.il


312 M A C - T A L L A 

a c -Ta 
Air a Chur a ftiach Uair 'san t-Seachdain. 

A P H R I S . 
Bliadhna, §1.00 
Sia Miosan, 50 
Tri Miosan, 30 

Cuircar am paipoar gu luohd-gabhail ann an 
Breatunn, an New Zealand, 'a an duthchannan 
coin eile air son 1.52 neo 6s. 3d. 'sa bhliadhna. 
Tha 'phris ri bhi air a phaigheadh toiseaoh na 
bliadhna. 

Biodh gach litir us eile air a seoladh gu 

P U B L I S H E R S M A C - T A L L A , 
S y d n e y , C a p e Breton. 

DI-HAOINE, MAIGH 31, 1901. 

Na 'in biodh dearbhadh aig daoine 
gu bheil na bliadhnaichean a tha 
rompa gu bhi cho soirbheachail ria na 
bliadhnaichean so, bhiodh an leisgeul 
ri ghabhail air son a bhi caitheamh. 
Ach cha d' thainig aireamh de bhliadh-
naichean pailfce, soirbheachail riamh o 
thus eachdraidh an t-saoghail, nach 
d' thainig aireamh de bhliadhnaichean 
ganna, cruaidhe nan deigh, agus cha 
'n eil aobhar a bhi creidsinn gu bheil 
atharrachadh a dol a thighinn air 
cursa 'n t-saoghail aims an doigh sin 
gus an tig crioch air. Thig na 
bliadlmaichean ganna, cruaidhe, agus 
cha 'a eil fhios am bheil iad fad as, 
anns an amhairc sinn air ais's an 
caoidh sinn caitheamh struigheasach 
nam bliadhnaichean pailte. 

Tha. an t-ard-riaghladh a' meas gu'n 
cuir iad feum air tri fichead us ochd 
millein dolair air son obair na duthcha 

_»-omimail air adhart re an da mhios 
dheug a chriochnaicheas air Iun 30, 
1902. A reir barail nioran, tha an 
t-suim so tuilleadh us mor. Tha an 
diithaich anns na bliadhnaichean so a* 
mealtuinn soirbheachaidh nach robh 
aice riamh roimhe, agus tha e nadurra 
gu leor do dhaoine, nuair a bhios an 
t-airgead pailt agus furasd' fhaotainn, 
a bhi ro-ullamh gus a chaitheamh. 
Cha 'n eilear ag radh nach eil an 
t-airgead mor so ri bhi air a chur 
gu deagh bhuil, ach cha 'n eil teagamh 
nach fhaodadh an riaghladh a bhi 
beagan na bu chaunhnaiche 'na tha 
iad. Tha moran bheul an cbmhnuidh 
fosgailte air son an airgeid, ach 
'nuair a bhios e pailt bithear gu trie 
a' fosgladh bheul nach cuireadh feum 
sam bith air. Thugadh aon ghrein 
mor a ionmhas na duthcha air an earr-
ach so fhein le buill na parlamaid 
'nuair a dh' aontaich iad, agus sin gun 
uiread us cead na duthcha iarraidh, 
coig ceud dolair 'sa bhliadlma chur ri 
an tuarasdail fein. Cha 'n urrainn 
iadsan a tha air taobh eile 'n taighe 
clach a thilgeadh air an riagh-
laidh air son sin, no air son gach 
cosg eile rinn iad, oir bha iad mar 
bu trice cho deonach an t-airgead 
a chosg riutha fein. Cha d' fhuair-
eadh ach nor bheagan de bhuill an 
taighe air fad a thog an guth an agh-
aidh ardachadh an tuarasdail, agus 
cha d' rinn na labhair iad driighadh 
sam bith air each. 

Tha e ceart gu leer a bhi gearan air 
luchd-riaghlaidh bhailtan, is roinn-
ean, is dhuthchannan nuair nach eil 
iad a' deanamh an ni e tha ceart, no a 
tha iad a' deanamh ana-caitheamh air 
maoin an t-sluaigh. Ach bu choir do 
dhaoino barrachd us gearan a dhean-
amh. Bu choir dhaibh aobhair a 
ghearain a chumail air chuimlme gus 
an tig am taghaidh, agus gach duine 
bhios ag iarraidh taghaidh a dhuais-
neachadh a reir a dheanadais. Na 'm 
biodh fhios aig gach aon de bhuill na 
parlamaid gu robh iadsan a chuir a 
stigh iad a cumail suil gheir air an 
deanadas, agus nach biodh iad air an 
cur a stigh a rithist mur biodh gach 
ni .a dheanadh iad ceart, agus a chum 
math na duthcha, biodh cuid dhiubh 
moran na bu fhritheiltiche d' an 
dleasdanas agus na bu chinntiche 
math na duthcha chumail daonnan 
san amharc na tha iad an diugh. Ma 
ni iadsan a tha air an cur an ughdarr-
as leis an t-sluagh nithean nach bi a 
reir toile no a chum math an t-sluaigh 
gun teagamh 'se 'n sluagh fein a bhios 
ri 'n coireachadh. A n duine tha ceart 
agus onorach, 's fhurasd' aithneach-
adh, agusjbidh e mar sin ge b'a aite san 
cuirear e, no ge b'e paivtidh d' am 
buiu e; ach am fear nach bi ceart no 
onorach fo sgeith aon phairtidh, cha 
bhi e dad na's fhearr le dhol fo sgeith 
pairtidh eile. "Am fear a bhios car-
ach 'sa bhaile so, bidh e carach 'sa 
bhail' ud thall." 

Na Iv-Eagiaisean Aife^nanch, 

Choinnich ard-sheanaidhean nan 
eaglaisean Albannach, air Di-mairt, 
an 25mh latha de 'n Mhaigh ann an 
Duneidean. A thaobh Eaglais na 
h-Alba tha cor 's a cuisean gun atharr­
achadh. Air aon doigh cha robh 
cuisean cho greadhuach. A chionn 
gu 'n do chaochail a' JBhanrigh air a' 
bhliadhna a dh' fhalbh cha robh Fear-
riochdachaidh an Righ a' gleidheadh 
nam feisdean abhuisteach; ach a 
thaobh aobhair ghnathaichte na 
h-Eaglais fein bha an obair mar a b ' 
abhuist. 'Se Moderator na bliadhna 
a dh' fhalbh an t-Olla Tormoid Mac 
Le6id a Ionar-nis, searmonaiche ain-
meil ealanta; agus is e Ceann ur an 
Ard Sheanaidh an t-Olla Mitchell a 
Leid. Choinnich an Eaglais Shaor 
Aonaichte air an aon latha. B' e a 
Ceann-suidhe-se o am an Aonaidh an 
Diadhair ainmeil, an t-Olla Raibeart 
Rainy, a tha nis a' fagail na cathrach 
air son an 011a Kennedy a bhuineadh 
roimhe so do 'n Eaglais Chleirich 
Aonaichte. 'S iad na gnothuichean 
bu mh6 a bha acasan ri dheanamh a 
bhi socrachadh cuisean is riaghailtean 
coitcheann an Aonaidh. Bha an 
fheadhainn a bha an aghaidh an Aon­
aidh a' coinneachadh fo 'n t-seann 
ainm, "an Eaglais Shaor." Cha 'n 
eil ann dhiubh so uile gu leir ach mu 
shia air fhichead de mhinisteirean; 
buinidh a mhor chuid dhiubh do 'n 
Ghaidhealtachd. 

LUACH ANABARRACH. 
Cot-Uachdair air $5.25. 

Tha Cotaichean-uachdair air an creic an stor-
aichean eile air pris moran na's airde na so, 
nacli eil faisg cho math Iris, ann an aodach 
no ann an deanamh. 

C0TAIGHEAB A'S FHEARR 
AIR PRiSEAN EILE. 

1 $5.75, $7.50, $8.00, $12.00 

A N STOR 

iajiiiflM. 
air Sraid Shearlot. 

Eaclidraldh 29 Bliadhna 
GU-IANUARAIDH 1, 1901. 

Urrasachadh an greim $32,332,908.00 
Teachd-a-stigh .' 1,392,870.43 
Earras 7,799,983.89 
Airgead air laimh 505,546.25 
Luach=airgeid gach ni a tha air a chur air leth air son 

tearuinteachd nam ««pol ic ies" = = = = = = $1,505,546.25 

1I, (JRSEI, Halifax, 
Manager anns na 

Roinnean Iochd 

Luchis-gnuthuich an Ceap 
Breatunn: 

I A I N M A C NEILL, Sidni. 
A. W . WOODILL, 
J. W . E D W A R D S , Glace Bay. 

A chuideachd a's motha tha 'n Canada 
air son deanamh us creic 

T H A STOC MOR D A O N N A N A G A I N N A I R L A I M H 
' N A R T A I G H - C E A N N A C H D A I R 

Sraid Shearlot, Sidni. 
Tha sirm a' creic gach seors' innsridh air an cuirear feum am broinn taighe. 

Tha ar prisean ceart. Taghail againn. 
" Ceannaich o'n Chuideachd a's Motha, 's caomhain t' airgead." 

Ma tha thu air son 

iroau 
Fasanti 

bhi agad, ceannaich bho 

IF . F A L O O W E E <fe S O N 
Tha sinn a' fosgladh luchd car de charbadan dhe gach seorsa an ceann 

ah-uile dha no tri sheachdainean. Tha sinn a toirt barr air each a thaobh 

FASAIN, DEANAMH, BUAINEAD us PRISEAN 

nan carbadan a tha sinn a creic. Agus tha sin a cheart cho fior mu 'n 
acuinn, mu 'n bhathar each, mu na truncaichean's mu na maileidean a 
tha sinn a creic. F. Falconer & Son. 

Sraid Shearlot, Sidni, C. B. 

Naigheachdan. 
Chaidh da iasgair Fhrangach a 

thogail deireadh na seachdaiu s 'a 
chaidh air a chuan mhor le soitheach-
smuide a thug iad gu ruige Halifacs. 
Bha iad anns a' bhata fad thri latha, 
agus mu 'n d'fhuaireadh iad bha iad 
an deigh moran fhulang le fuachd us 
acras. 

Bha latha Victoria air a chumail 
anns gach cearna de Chanada's de 'n 
Impireachd Bhreatunnaich mar a b ' 
abhaist. Cha robh na brataichean 
cho lionmhor ri crann sa bhitheadh 
iad bliadhnaichean roimhe, 's bha an 
latha air a chur seachad na bu shamh-
aiche na bhitheadh e re beatha Vic­
toria fein. Bha so uile iomchuidh; 
cha bhiodh e fieagarrach othail no 
greadhnachas mor a bhi air a nochd-
adh air co-ainm a latha-broth uine cho 
goirid an deigh dhuinn uile bhi caoidh 
a bais. 

Tha e 'fas car coltach gu 'm bi cuis­
ean ann an Sina air an reiteaehadh 
an uine ghoirid. Tha na rioghachdan 
mora an deigh an t-suim a tha iad a' 
cur mu choinneamh Shiha a phaigh-
eadh, a thoirt a nuas gu §337,000,000, 
agus tha Sina ag aontachadh sin a 
phaigheadh. Chaidh mu dha cheud 
de cheannardan nam Bocsairean a 
pheanaisteachadh o'n ghabh an t-ann 
E6rpach seilbh air Pekin, agus eadar 
sin agus paigheadh an airgeid, 
faodar a radh gu bheilear an deigh 
dioghaltas gu leor a dheanamh air Sina 
air son mi-riaghailt a cuid iochdavart. 
Cha 'n eil fhios nach dean an troimhe-
cheile so Sina a thathadh 'sa neartach-
adh air dhoigh's gu 'm bi i comasach 
air aite ghabhail an comhairle cumh-
achdan mora 'n t-saoghail nach robh 
aice riamh roimhe. 

Ann am baile Halifacs, thatar a:,' ;m 
am so a' cur cruaidh ri luehd-reic nan 
cigarettes air son a bhi 'gan reic riutha-
san a tha fo aois. Chaidh cain gle 
throm a chur air fear dhiubh an la 
roimhe, agus tha chead aigo. Ann an 
Sidni thatar a cur cain air neach sam 
bith a theid le rothair air a' chuid sin 
de 'n t-sraid a bhuineas do na coisich-
ean, agus tha sin ceart gu leor. Ach 
tha ann a' Halifacs agus ami an Sid­
ni, buidheann lionmhor de dhaoine a 
tl.a creic ni a tha mile uairna's cron-
aile na na cigarettes, 'sa tha 'g aobh-
arrachadh mi-riaghailt us call nach 
urrainn luchd nan rothairean a dhean-
amh, agus cha 'n eilear ach gann a 
feuchainn ri stad no grabadh sam 
bith a chur orra. Tha e ro-choltach 
gu bheil iad-san a shiolaidheas a 
mheanbh-chuileag 'sa shluigeas an 
camhall gun an saoghal so fhagail 
fhathast, 

Chaidh fear Alasdair Domhnullach 
a bhathadh aig Eilean nan Ian faisg 
air a' Bhras d'Or Bheag Dior-daoin, 
seachdain gus an de. Bha e leis fein 
aig an am, agus thatar a deanamh a 
mach gur e tuiteam bhar creig a rinn e, 
's o nach robh cuideachadh faisg air 
gun deachaidh a bhathadh. B' e 
so am fear a bha air a chur an greim, 
dluth air fichead bliadhna air ais, air 
son mort Iain Mhic Gill-fhaollain, 
faisg air Hogomah. Bha e air fhaot-
ainn ciontach dhe 'n ghniomh sin, 's 
air a dhiteadh gu bas, ach chaidh a 
bhinn an deigh sin atharrachadh, 's 
fhuair e as le aireamh bhliadhnaichean 
dhe'n tigh-obrach. Bha e air an 
t-samhradh so ag obair ann am fac-
toridh ghiomach aig a Bhras d' Or 
Bheag, agus's ann mu 'obair a bha e 
nuair a thachair an sgiorradh leis 'n 
do chaill e a bheatha. Tha a chorp 
gun fhaotainn fhathast. 

Bha lan na mara ag eiridh neo-
chumant' ard amis a Bhay of Fundy 
mu mheadhon a mhios so. Bha mu 
chairteal mile de 'n rathad-iaruinn air 
a sguabadh air falbh leis an lan aig 
Sackville, ]ST. B., ni nach do thachair 
a leithid o chionn iomadh bliadhna. 

Chuir am mortair Bresci—am fear 
a mhort righ na h-Eadailt an uiridh— 
crioch air fhein air an t-seachdain 'sa 
chaidh. Bha e o chionn ghoirid gle 
ain-fhoiseil na inntinn, agus Di-mart, 
thachd e e-fhein le aon de na plangaid-
ean a thoinneamh suas agus a cheang-
ail mu 'amhaich. 

On chaidh na slighean uisge eadar 
braigh na h-aimhne St. Lawrence agus 
na lochan mora a dhoimhneachadh, 
faodaidh soithichean mora air an lan 
luchdachadh, ruith a Chicago, no a 
baile sam bith timchioll nan lochan 
mora, dlreach do 'n t-seann duthaich. 
Thaghail a cheud soitheach a rinn an 
turus sin, an Northman, ann an Sidni 
Tuath air an t-seachdain s'a chaidh. 

Thatar dhe 'n bharail gu 'n do 
bhath fear Uilleain O'Toole e-fein aig 
a Bhras d' Or Bheag toiseach na 
seachdain s'a chaidh. Fhuaireadh an 
teach.'s an carbad aige ri taobh an 
uisge, agus gun sgeul air fein. Cha 
d' fhuaireadh a chorp fhathast; bha an 
t-uisge, far am bheilear a smaoineach-
adh 'n do bhathadh e, anabarrach 
domhain, agus an sruth gle laidir, 's 
cha 'n eil teagamh nach robh a chorp 
air a ghiulan a mach do 'n chuan 
mhor. 

Thachair droch sgiorradh do 'n 
t-Shamroch, a' bhirlinn leis am bheil 
Sir Tomas Lipton a' dol a chur reis 
ri birlinn nan Geancach mu 'n tig 
crioch air an t-samhradh so. Di-ciad-
uin air an t-seachdain s'a chaidh, 
chaidhtear a mach leatha, agus bhuail 

• soirbheas laidir i a blirist na croinn' 
dhitli's a chuir gach aon a bha air 
b6rd car iiine bhig an cunnart am 
beatha. A bharraohd air Sir Tomas 
fhein, bha Righ Iomhar agus beagan 
de dh' uaislean eile air b6rd. Chuir 
an cunnart 'san deachaidh an righ 
iomguin nach bu bheag air a chuid 
iochdaran; cha eil toil sam bith aca e 
bhi air a thoirt air falbh cho luath an 
deigh dha tighinn dh' ionnsuidh a 
chruin. Tha Sir Tomas Lipton a nise 
'g iarraidh air na Geancaich dail a 
chur anns an reis gus am faigh e an 
t-Seamarag a charadh 'sa chur an 
uidheam air son tighinn thar cuain, ni 
gun teagamh sam bith a bhios iad deo-
nach gu leor a dheanamh. 

Chaochail bean an Urr. Calum 
Caimbeul, ann an Strathalbainn, E. 
P. I., air an deicheamh latha dhe 'n 
mhios so. Bha i ann an droch shlainte 
0 chionn cbrr us bliadhna, agus mar 
sin cha robh a bas gun diiil ris. Bha 
1 air a tiodhlacadh ann am Baddeck, 
air an eilean so, dachaidh a h-6ige, 
agus far am bheil cuid de 'cairdean 
fhathast a' comlmuidh. Tha dithis 
de braithrean anns an t-siorrachd so, 
Pfidiuig Mac-Amhlaidh, an Glace Bay, 
agus Iain Mac-Amhlaidh, am Port 
Morien. Dh' fhag i ceathrar chloinne 
—aon mhac agus triuir nigliean. Bha 
i na mnaoi chliiiitich, air an robh mor 
mheas aig na h-uile a chuir e61as oirre, 
agus tha iad laidir anns an earbsa gu 
bheil i nise ann an tigh nan iomadh 
aite-c6mhnuidh, far nach bi tinneas 
no cradh no dealachadh. Tha co-
fhaireacbdain againn ri ceile 's ri 
'cloinn a tha 'ga caoidh, agus tha 
dochas againn gu 'n dean an Ti sin a 
tha deanamh nan uile nithe gu ro-
mhath comh-fhurtachd a thoirt daibh 
an am na trioblaid. 

Dtiair a tU Unit a fairgie abut 
ir'a kattast 

Larigans olla-chairte air $1.10—bha iad 
roimhe so $1.75. Dongola Bals, le buinn 
dhubailte, air $1.15—tha ceannaichean 
eile faotainn $1.75 orra. Da phaidhir de 
shocsaichean cloimhe air cairteal dolair, 
agus am paidhir bhrog a's fhearr a chuir 
thu riamh air do dha chois $3.00. Tha sinn 
a deanamh ar n-uile dhichioll air luach 
t' airgeid a thoirt dhut ann an caiseart, 
agus theid sinn an urras air gach paidhir 
a chreiceas sinn. 

Tha sinn a' cumail 
gach seorsa : : : : 

fBATHAR CRUAIDH 
SOITHEACH-COCAIREACHD 
PAINT agus OLLA 
UIDHEAM SA0IRSNEACHD 

Tha sinn a' ereic air na prisean a's isle. 

TELEPHONE 2 2 8 . 
FEB. 2 0 , ' 0 1 — l y p 

SYDNEY HARDWARE Co., 
Sydney Hotel Block. 

Dealbhadairean. 
Seomar Dhealbh os cionn Stor Aonghais Mhic Guairp 

OBAIR MHATH AIR A DEANAMH AN 
EALAMHACHD AIR PRIS REUSANTA 

AIR. 

$7.50 a g u s $ 1 0 . 0 0 . 
iSrSeorsachan eile air $1.75, $4.00, $5.00, agus suas. 

Theid sinn an urras orra uile. 

K R a ^ o y% Stor Sheudan us 
* D t J Z d I I b U I I , Ghloineachan Sula. 

Sraid Shearlot, Sidni. 

AMHERST BOOT & SHOE Mfg. Co., 
A m h e r s t , N. S. 

A Chuideachd Qhriasaclid a's Ilotha tha 's na 
Roinnean Iseal. 

Tha ar Brogan, agus gacli seoi-sa caiseirfc a tha sinn a deanamh, an deigh ainm 
mor fhaotainn. 

Tha Mr. D. F. Domhnullach, a Stelhuton, a' cur cuairt os ar leth air Coap 
Breatunn's taobh an ear Nobha Scotia, uair 'san raidhe. Ann am baile Halifacs 
tha sinn a' cumail aig 153 Granville Street. 


